
                                                                             2013 թվականի            N  –Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2013 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
  
“Հայաստանի Հանրապետության բյուջետային համակարգի մասին” Հայաստանի Հանրապետության օրենքի 19-րդ հոդվածի 3-րդ կետին և 23-րդ հոդվածի 3-րդ մասին համապատասխան` Հայաuտանի Հանրապետության կառավարությունը որոշում է.
1. “Հայաստանի Հանրապետության 2013 թվականի պետական բյուջեի մասին”  Հայաստանի Հանրապետության օրենքի N 1 հավելվածում կատարել վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման 5-րդ,  11-րդ և 12-րդ հավելվածներում կատարել փոփոխություններ` համաձայն NN 1, 2 և 3  հավելվածների:

2. Լսողության խնդիրներ ունեցող անձանց պետական հավաստագրեր տրամադրելու միջոցով` եվրոպական արտադրության լսողական սարքեր ձերք բերելու համար ` Հայաստանի Հանրապետության աշխատանքի և սոցիալական հարցերի նախարարությանը` Հայաստանի Հանրապետության 2013 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից 2013 թվականին հատկացնել 8,000.0 հազար դրամ (բյուջետային ծախսերի տնտեսագիտական դասակարգման “Սոցիալական ապահովության բնեղեն նպաստներ ծառայություններ մատուցողներին” հոդվածով):
3. Uույն որոշումն ուժի մեջ է մտնում պաշտոնական հրապարակմանը հաջորդող oրվանից:

ՀՀ աշխատանքի և սոցիալական հարցերի նախարար Արտեմ Ասատրյան
Հ Ի Մ Ն Ա Վ Ո Ր ՈՒ Մ
“Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ կատարելու և Հայաստանի Հանրապետության աշխատանքի և սոցիալական հարցերի նախարարությանը գումար հատկացնելու մասին” Հայաստանի Հանրապետության կառավարության որոշման նախագծի ընդունման 

Անհրաժեշտությունը
“Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ կատարելու և Հայաստանի Հանրապետության աշխատանքի և սոցիալական հարցերի նախարարությանը գումար հատկացնելու մասին” Հայաստանի Հանրապետության կառավարության որոշման նախագիծը մշակվել է “Հայաստանի Հանրապետության բյուջետային համակարգի մասին” Հայաստանի Հանրապետության օրենքի 19-րդ և 23-րդ հոդվածների 3-րդ մասերին և  Հայաստանի Հանրապետության կառավարության 2012 թվականի հուլիսի 19-ի N 948-Ն և 2013 թվականի հունվարի 10-ի N 20-Ն որոշումներին համապատասխան:
 Հայաստանի Հանրապետության կառավարության 2013 թվականի հունվարի 10-ի N 20-Ն որոշմամբ սահմանվել է շահառուներին պետական հավաստագրերի հիման վրա ընտրված կազմակերպությունների կողմից եվրոպական արտադրության լսողական սարքերի տրամադրման կարգը: 
Նշված կարգը ենթադրում է, որ լսողական սարքերի տրամադրման գործընթացը դուրս է գնումների մասին Հայաստանի Հանրապետության օրենսդրության դաշտից: 
Միաժամանակ, Հայաստանի Հանրապետության 2013 թվականի պետական բյուջեով լսողական սարքերը նախատեսվել են որպես ոչ ֆինանսական ակտիվներ (կապիտալ  ծախս) և դրանց ձեռք բերումը պետք է իրականացվի գնումների մասին Հայաստանի Հանրապետության օրենսդրության պահանջներին համապատասխան:

Խնդիրը լուծելու համար սույն որոշման նախագծով առաջարկվում է համապատասխան վերաբաշխում կատարել Հայաստանի Հանրապետության 2013 թվականի պետական բյուջեում:

Ընթացիկ իրավիճակը և խնդիրները
Մինչև 2013 թվականը նախարարության կողմից լսողության խնդիրներ ունեցող անձանց եվրոպական արտադրության թվային և անալոգային լսողական սարքերը (այսուհետ` լսողական սարքեր) տրամադրվում էր «Գնումների մասին» Հայաստանի Հանրապետության օրենսդրության համաձայն հաղթող ճանաչված
կազմակերպության կողմից, լսողական սարքերի 3 տեսակի տեխնիկական բնութագրեր հիման վրա: Մինչդեռ լսողական սարքերը պետք է տրամադրվեն շահառուին նրա անհատական տվյալների հիման վրա, հակառակ դեպքում ոչ ճիշտ ընտրված, հատկացված սարքը կարող է ավելի վատացնել շահառուի լսողության կորստի աստիճանը: 

Վերոնշյալ ձևով լսողական սարքերի տրամադրումը առաջացրել էր շահառուների դժգոհությունը: Ավելին, շահառուներից ոմանք պատրաստ էին տրամադրել հավելավճար` ավելի որակյալ սարքեր ձեռք բերելու համար, սակայն նախարարության և մրցույթի արդյունքում հաղթող ճանաչված կազմակերպության միջև կնքված պայմանագրի շրջանակներում սարքերի տեսակները հստակ սահմանված էր տեխնիկական բնութագրով և կազմակերպությունները չէին կարողանում տրամադրել ավելի որակյալ լսողական սարքեր:

Հարցին լուծում տալու նպատակով ընդունվեց Հայաստանի Հանրապետության կառավարության 2012 թվականի հուլիսի 19-ի N 948-Ն որոշումը, որի համաձայն լսողական սարքերը պետք է տրամադրվեն պետական հավաստագրերի հիման վրա բժշկական օգնության և սպասարկման` քիթ-կոկորդ-ականջաբանական գործունեության լիցենզիա և աուդիոմետրիա իրականացնելու և (կամ) կազմակերպելու հնարավորություն ունեցող բժշկական կազմակերպությունների եզրակացության հիման վրա, իսկ ՀՀ կառավարության 2013 թվականի հունվարի 10-ի N 20-Ն որոշմամբ սահմանվեց լսողական սարքերի ձեռք բերման համար պետական հավաստագրերի տրամադրման, կազմակերպությունների ընտրության և դրանց գնային արժեքի որոշման կարգը:
          Հայաստանի Հանրապետության կառավարության նշված որոշումների կատարումն ապահովելու նպատակով, Հայաստանի Հանրապետության աշխատանքի և սոցիալական հարցերի նախարարի հրամաններով կանոնակարգվել են` պետական հավաստագրերի հիման վրա եվրոպական արտադրության լսողական սարքեր տրամադրող կազմակերպությունների ընտրության նպատակով մրցույթի անցկացման կարգն ու  պայմանները, կազմակերպություններին ընտրող հանձնաժողովի կազմը և կազմակերպությունների հետ կնքվող պայմանագրերի ու լրացվող գրանցամատյանների ձևերը:
Պետական հավաստագրերի հիման վրա լսողական սարքեր տրամադրող կազմակերպությունների ընտրության նպատակով մրցույթը նախարարության կողմից արդեն հայտարարվել է:
Առաջարկվող փոփոխությունները հնարավորություն են տալիս լսողության խնդիրներ ունեցող անձանց` նախարարության կողմից տրամադրված պետական հավաստագրով, իր ցանկությամբ դիմել ընտրված կազմակերպություններից որևէ մեկին, որոնք արդեն պարտավոր են շահառուին լսողական սարքերը տրամադրել նրանց անհատական կարիքին համապատասխան: Շահառուին հնարավորություն է տրվում նաև իր ցանկությամբ հավելավճարով ձեռք բերել ավելի որակյալ լսողական սարքեր:

Տվյալ բնագավառում իրականացվող քաղաքականությունը
Նպատակ է հետապնդվում ապահովել Հայաստանի Հանրապետությունում հաշմանդամների սոցիալական պաշտպանությունը: 

Կարգավորման նպատակը և բնույթը
Պետական հավաստագրերով լսողական սարքերը շահառուներին տրամադրման գործընթացն իրականացնելու նպատակով սույն որոշման նախագծով առաջարկվում է` վերաբաշխում կատարելու միջոցով Հայաստանի Հանրապետության 2013 թվականի պետական բյուջեի “Հաշմանդամներին սայլակներով և լսողական սարքերով ապահովում” ծրագրով լսողական սարքերի համար նախատեսված 7,987,4 հազար դրամն և լսողական սարքերի ներդիրների համար անցկացված մրցութի արդյունքում տնտեսված 12.6 հազար դրամն, կամ ընդամենը 8,000.0 հազար դրամը տեղափոխել  Հայաստանի Հանրապետության կառավարության պահուստային ֆոնդ և այնտեղից հատկացնել նախարարությանը:

Նախագծի մշակման գործընթացում ներգրավված ինստիտուտները և անձինք

Սույն որոշման նախագծի մշակման գործընթացում ներգրավվել են Հայաստանի Հանրապետության աշխատանքի և սոցիալական հարցերի նախարարության աշխատակազմի ֆինանսատնտեսագիտական և հաշվապահական հաշվառման, հաշմանդամների և տարեցների հիմնահարցերի վարչությունների համապատասխան մասնագետները:


Ակնկալվող արդյունքը
Որոշման նախագծի ընդունման դեպքում ապահովվում է լսողության խնդիրներ ունեցող անձանց` իրենց ընտրությամբ լսողական սարքերի տրամադրման գործընթացի իրականացումը:
Տ Ե Ղ Ե Կ Ա Ն Ք
“Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ կատարելու և Հայաստանի Հանրապետության աշխատանքի և սոցիալական հարցերի նախարարությանը գումար հատկացնելու մասին” Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեի ծախսերի և եկամուտների մասերում էական ավելացման կամ նվազեցման բացակայության մասին
“Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ կատարելու և Հայաստանի Հանրապետության աշխատանքի և սոցիալական հարցերի նախարարությանը գումար հատկացնելու մասին” Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեի ծախսերի և եկամուտների մասերում էական ավելացումներ և նվազեցումներ չեն սպասվում:

Տ Ե Ղ Ե Կ Ա Ն Ք
“Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ կատարելու և Հայաստանի Հանրապետության աշխատանքի և սոցիալական հարցերի նախարարությանը գումար հատկացնելու մասին” Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության բացակայության մասին
“Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ կատարելու և Հայաստանի Հանրապետության աշխատանքի և սոցիալական հարցերի նախարարությանը գումար հատկացնելու մասին” Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:

ՏԵՂԵԿԱՆՔ - ԱՄՓՈՓԱԹԵՐԹ
“Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ կատարելու մասին” Հայաստանի Հանրապետության կառավարության որոշման նախագիծի վերաբերյալ ՀՀ ֆինանսների նախարարի առարկությունների և առաջարկությունների մասին
	
	Առարկության, առաջարկության հեղինակը (գրության ամսաթիվը և համարը)
	Առարկության, առաջարկության բովանդակությունը
	Եզրակացությունը

	1.
	ՀՀ ֆինանսների նախարար                    (2013թ. նոյեմբերի 15-ի N 1/4.3-1/17409-13)
	Հայաստանի Հանրապետության ֆինանսների նախարարությունը քննարկել է Ձեր 2013 թվականի նոյեմբերի 11-ի N ԱԱ/ԱրՄ-2/8497-13 գրությամբ ներկայացված «Հայաստանի Հանրապետության կառավարության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ կատարելու և Հայաստանի Հանրապետության աշխատանքի և սոցիալական հարցերի նախարարությանը գումար հատկացնելու մասին» ՀՀ կառավարության որոշման նախագիծը (այսուհետ՝ Նախագիծ) և հայտնում է հետևյալը.

Նախագծի 2-րդ կետում նշված «Լսողության խնդիրներ ունեցող անձանց պետական հավաստագրերով եվրոպական արտադրության լսողական սարքեր տրամադրելու նպատակով`» բառերը խմբագրել հետևյալ կերպ.

«Լսողության խնդիրներ ունեցող անձանց պետական հավաստագրեր տրամադրելու միջոցով` եվրոպական արտադրության լսողական սարքեր ձերք բերելու համար`»:

Նախագծին կից հավելված N 3-ի «Անվանումը» սյունակում նշված «Եվրոպական արտադրության լսողական սարք» բառերը փոխարինել «Լսողական սարքավորումներ  (հետականջային և գրպանային)» բառերով:


	Ընդունվել է, խմբագրվել է:

Ընդունվել է, խմբագրվել է:










